
Tairiscint i gcomhair rún ó Pharlaimint na hEorpa maidir leis an ngá atá le deireadh a 
chur le Coiste Eacnamaíoch agus Sóisialta na hEorpa

Tá Parlaimint na hEorpa,

– ag féachaint do Chonradh na Róimhe 1957,

– ag féachaint do Chonradh Maastricht 1992,

– ag féachaint do Chonradh Liospóin 2007,

– ag féachaint do Riail 143 dá Rialacha Nós Imeachta,

A. de bhrí gur cuireadh Coiste Eacnamaíoch agus Sóisialta na hEorpa (CESE) ar bun in 
1958 chun deis a thabhairt d'eagraíochtaí na sochaí sibhialta tionchar a imirt ar bheartas 
AE;

B. de bhrí go ndéanann Parlaimint na hEorpa agus comhlachtaí eile AE idirghníomhú go 
díreach le heagraíochtaí na sochaí sibhialta anois;

C. de bhrí nach bhfuil aon fhianaise ann maidir leis an dóigh ar chuidigh CESE le beartas 
AE a mhúnlú;

D. de bhrí nár eisigh CESE ach 131 tuairim neamhcheangailteach in 2020, ach fós go 
bhfuil beagnach 700 ball foirne buan fostaithe aige agus go gcosnaíonn sé thart ar 
EUR 150 milliún d’airgead na gcainíocóirí in aghaidh na bliana;

E. de bhrí gur leag comhalta de Pharlaimint Chónaidhme na Gearmáine Katharina 
Willkomm (FDP), iar-Fheisire Pharlaimint na hEorpa Derk Jan Eppink agus Feisire  
reatha de Pharlaimint na hEorpa Tomáš Zdechovský (EPP) béim ar  neamhfhiúntas 
CESE;

1. ag cur béim ar an easpa iomlán breisluacha a chuirtear ar fáil le CESE;

2. á chur i bhfios go láidir gur iarr CESE go méadófaí a bhuiséad;

3. á iarraidh ar an gComhairle, ar an gCoimisiún agus ar na Ballstáit deireadh a chur le 
CESE.


